
Nummer 148   Mairch 2006  

Eydently         Campaignin        tae         Uphaud         the         Scots         Language         
' 0131-665-5440                        Scots Tung wabsite: http://uk.geocities.com/rfairnie@btinternet.com/                           Stravaiger' 07947-911-087 

I RENE BROON, Scots Tung Wittinsô ken-speckle stravaigin reporter an reviewer, 

haes anither twa buiks in the pipeline for 

review in the neist editions o STW. 

The first yin is A Poetic Narrative Of 

óLochinvarô, a wice-like 112 page buik o 

poems in baith 

Scots an English 

frae the pen o a 

Fifer, C W Berry 

(1927-1998). This 

buik is a richt guid 

read whare aw the 

poetôs ain experi-

ences ower a hail 

lifetime an the 

experiences o ith-

ers afore he wis 

born, is delivered 

wi a deep feelin an compassion. Dinnae miss 

Ireneôs review in the Aprile edition o STW 

(No 149). 

The ither buik is Billy Kayôs completely 

revised new edition o Scots, The Mither 

Tongueô. This is a much bigger buik than his 

first yin o aboot twenty year syne. 

The Daily Express says that the Scots 

Tongue, like maist o 

the warldôs minority 

languages, is unner 

pressure, an Billy 

Kay in this braw an 

perswaddin survey 

draws thegither the 

strands o oor con-

cern.  

The Herald says 

that Kay is the best 

writer on his ain 

language that it haes 

read syne Burchfield on English; an his buik 

shuid be pit in the schuils, for it is capably 

seditious. 

Watch oot for whit Irene Broon o the Wittins 

haes tae say aboot it in the incomin editions.  

T HE wabsteids that gies the warld wittins 

o EUROLANG, EBLUL, ADUM, 

EUROMOSAIC  an EDUCATION & 

TRAINING , aw European institutions thatôs 

dedicatit tae the forderin an hainin o Euro-

pean minority languages, haes duin an is still 

aye daein, nae want o skaith tae the staundin 

o the Scots Language. Aw thae wabsteids 

gies a leet o the 

UKôs minority 

languages as 

C o r n i s h , 

Gaelic, Welsh 
an Irish. For 

months noo, the 

Scots language 

haes haed tae 

dree the insult o 

bein left oot o 

the UKôs minor-

ity language 

leet. Aw thae 

wabsteids taks 

this language information, or tae be mair 

accurate, misinformation, frae the Eurolang 

wabsteid. Want o resources haes been gien as 

the reason for no pittin richt sic a muckle 

mistak that beirs a richt uncanny resemblance 

tae the deliberate mistaks that Scots speakers 

is yaised tae seein made bi the British an 

Scots governments. The Scots governmentôs 

saicont report tae the European Chairter for 

Regional or Minority Languages is a guid 

recent exemplar o this whare the answers tae 

questions on the Scots language wisnae leetit 

unner the heidin o ñScotsò  but unner the 

heidin o ñScots Gaelicò. 

The situation wi EUROLANG noo is that its  

wabsteid hisnae posted ony new reports syne 

31 December 2005. Scots Tung hears tell that 

EUROLANG haes pit forrit a proposal tae 

EBLUL, the 

body that hauds 

t h e  p u r s e 

strings. This 

proposal haes 

been met wi 

e n c o u r a g i n 

uphaud  but 

naethin is signed 

an sealed yet. 

Eurolang ex-

pects tae get 

things up an 

rinnin as suin as 

things is sortit 

oot an itôs tae be howped that the maitter o 

the Scots languageôs invisibility on the wab-

steid will be gien tap priority.  

The Scots language haes haed tae dree nae 

want o skaith frae its enemies thae last three 

centuries that haes includit baith the British 

an Scots governments, sae shuirly EBLUL an 

EUROLANG can mak thirsels seen tae be 

daein somethin suin tae pit an end tae aw this 

skaith thatôs bein duin noo bi its freends. 

Scots Tung WITTINS 

Mair raicent copies o the Scots Tung Wittins 

can be gotten in pdf format frae Scots Tungôs 
wabsite at:- 

http://uk.geocities.com/rfairnie@btinternet.com 

A hard copy o STW is sent free o chairge tae 
aw maimbers o Scots Tung ilka month. 
 

Maimbership subscreivins is £5 (Scotland/UK) 

Peyed ilka September. 

£6 (Ireland/EU)                          $14 (Americae) 

B ILLY KAYôS new wireless shaw, �³�7�K�H�� �/�D�V�W�� �)�L�V�K�Z�L�Y�H�V�´��is set tae be braidcast on Radio 

Scotland on Thursday 9 Mairch at 11.30am then again that nicht at 12.30am.  It will be 

repeated again the follaein Sunday 12 Mairch at 5.05pm. Billy recorded a guid crack he haed 

wi a nummer o the last survivin fishwives o Fisherraw, in the Honest Toun, includin Phemie 

Fairnie (richt), the 95 year auld mither o STWôs editor. The fotie on 

the left is o her hauf cousinôs mither, Teenie Thorburn.  Thae twa 

foties gies a guid exemplar o baith the 

warkin claes o the fishwives an thair 

ceremonial claes that wis yaised for spe-

cial occasions the likes o the Fishermenôs 

Walk an a waddin fotie taen efter they 

haed chynged oot o thair waddin claes. 

They telt Billy, in thair ain words an wi a 

guid meisure o thair ain sense o humour, 

whit life wis like tae be a fishwife in the 

twentieth century an some o the weemin 

can be heard again in a anither program 

that he did cried �³�7�K�H���)�L�V�K���9�D�Q�´������This 

program will be braidcast the follaein 

week on Thursday 16 Mairch at 11.30am 

then that nicht at 12.30am an on Sunday 

19 Mairch at 5.05pm. 


